
Coworking en las Alps

Lavurar nua ch’ins vul — a la mar u sin in
culm cun ina bella survista — quai ¢ il sie-
mi da blers che lavuran en in biro. Cun in
mund dalavur adina pli digitalisa po quest
siemi vegnir realitad. Tut quai ch’i dovra
¢ ina rait d’internet sperta ed in spazi da
lavur. Uschenumnads «Coworking Spa-
ces» datti gia uss en las grondas metro-
polas dal mund. Ussa vegn il fenomen era
en las Alps. Coworking Spaces a Scuol,
Tavau, Laax u Cuira na sa drizzan betg
mo a turists e proprietaris da segundas
abitaziuns, ma era ad indigens che vulan
star en lur val u turnar suenter in studi da
la Bassa.

